
Tuan,

PEMAKLUMAN LARANGAN AKTIVITI DI LAUT, SUNGAI DAN TASIK BAGI
PELAJAR PROGRAM MATRIKULASI KEMENTERIAN PENDIDIKAN (KPM)

Dengan hormatnya perkara di atas adalah dirujuk.

2. Adalah dimaklumkan bahawa semua aktiviti luar yang melibatkan kawasan
laut, sungai dan tasik adalah DILARANG sama sekali sehingga ke satu tarikh yang
akan dimaklumkan kelak. Larangan ini meliputi sebarang bentuk aktiviti pelajar
termasuk aktiviti pengajaran dan pembelajaran, rekreasi, sukan air, program kelab
dan persatuan, ekspedisi serta lain-lain aktiviti berkaitan yang melibatkan perairan
terbuka. Langkah ini diambil sebagai usaha pencegahan dan keselamatan berikutan
risiko yang boleh mengancam nyawa seperti keadaan cuaca tidak menentu, arus
deras serta faktor keselamatan lain yang tidak dapat dijangka.

3. Sehubungan dengan itu, semua warga Program Matrikulasi diminta untuk
mematuhi arahan ini sepenuhnya dan mengelakkan daripada merancang atau
menyertai sebarang aktiviti yang berkaitan sepanjang tempoh larangan ini berkuat
kuasa. Sekiranya terdapat sebarang pertanyaan, pihak tuan boleh menghubungi
Encik Ahmad Syazwan bin Sharifudeen melalui talian 019-9590242.

Kerjasama dan keprihatinan semua pihak amatlah dihargai dalam memastikan
keselamatan dan kesejahteraan bersama sentiasa terpelihara.

Sekian, terima kasih.

“MALAYSIA MADANI”
“BERKHIDMAT UNTUK NEGARA”

Saya yang menjalankan amanah,

-

(AZMAN BIN ABD KARIM)
Pengarah

(sila nyatakan No. Rujukan Bahagian ini apabila berhubung)




